
lalaki nagoorélaydélay, nagpataraotao nin galang, nag-
hohoroyomhoyom asin naghaharapot nin anom (6) na
hapot sa pagkamit nin kabangang simbag.

“Matoninong an danaw? Sa saindong paghona mag-
kakaigwa kita nin marhay na panahén?” an hapot kan
mga ina.

“Hare kamo kahadit, sefioras; marhay akong mag-
langoy!” an simbag nin sarong hagbayon na maniwang,
halangkaw asin balagwayon.

“!Nagsimba ngona kuta kita!” hominagayhay si Tia
Isabel na benendito su kamot.

“May panahon pa, sefiora; si Albino na seminarista
kaito makakamisa sa sakaydn,” an simbag nin saré na
itinokdé su haghayon na maniwang asin halangkaw.

Ini, na sa sogtanan an panglawog, pagkadangog na
sya an boot sabihon, pominahiling nin panglawog na
may pagsolsol, na inarog si Padre Salvi.

Si Ibarra, na dai man nawaran kan saiyang pagka-
poral, nagsabay man sa kaogmahan kan saiyang pag-
iriba.

Pagdatong sa baybayon, nakaluwas sa ngosé kan mga
babaye an dai tinottiiyong hagayhay nin pagtaka asin
kaogmahan. Nakdhiling sinda nin duwang (2) dara-
kilang sakaydn na pinagtakod, na marayrahay su pag-
kasamno nin mga tinordhog na mga burak asin mga
dahon, nin mga yamit na pinaborotog na mangibaibang
karay: mga saradit na mga farol na papel nagkakabi-
ritay sa abot lamang na cubierta sa pagoroltanan nin
mga rosal asin mga clavel, mga bunga, siring baga kan
pifia, kasuy, batag, bayawas, lansones, asin iba pa. Dara
ni Ibarra su saiyang mga alfombra, mga tapices asin
mga cojin, asin ginibo na mayomhok na tukawan kan
mga babaye. Igwa man nin mga samno su mga tokén
asin su mga sagwan. Sa sakaydn, na marayrahay su
pagkasamno, may arpa, may mga guitarra, mga acor-
deon (297) asin sungay nin damtlag: dumdan sa saré
naglalaad su kalayo sa mga kalan na daga, may piglo-
létong cha, café asin salabat na pamahawan.

“!IDigdi an mga babaye, duman an mga lalaki!” an
sabi kan mga ina pagrulinad ninda sa sakayan. “Ti-
kaw kamo nin marhay! Hare kamo pakahiré ta ma-
lolonod kita.”

“!Pangurus kamo!” an sabi ni Tia Isabel na kanayon
pagsantiguar.

